LAPORAN SITUASI BEKALAN DAN HARGA

i} MAKANAN BULAN JULAI DAN 0GOS 2024

"m KEMENTERIAN PERDAGANGAN DALAM NEGERI DAN KOS SARA HIDUP

Berikut merupakan situasi bekalan dan harga makanan yang dibincang dan dilaporkan dalam
Mesyuarat Jawatankuasa Teknikal Bekalan dan Harga Makanan Bilangan 8 Tahun 2024
bertarikh 12 September 2024.

* Berdasarkan laporan Trend Pergerakan Harga Barangan Keperluan Pengguna oleh
BHBN, kebanyakan harga barangan yang dipantau dalam ‘Dashboard 10 ltem’ bagi
tempoh 1 Julai hingga 31 Ogos 2024 adalah stabil di paras harga yang munasabah.
Beberapa item, khususnya kategori sayuran dan bawang menunjukkan penurunan
harga namun masih melebihi harga baseline.

1.1 Trend Harga

* Trend harga Ayam Bersih Standard menunjukkan penurunan sejak Julai 2024.
Terdapat perbezaan harga purata Nasional yang ketara bagi harga ayam di Pasar
Basah (RM9.39) dan Pasaraya (RM7.66). Harga purata Ayam Bersih Standard
Nasional merekodkan penurunan pada bulan Ogos 2024 di seluruh Malaysia
kecuali Labuan (kekal pada paras harga RM12.50/kg) iaitu:

e Semenanjung sebanyak 2.6% kepada RM8.25/kg berbanding RM8.47/kg pada
bulan sebelumnya;

o Sarawak sebanyak 1.3% kepada RM10.71/kg berbanding RM10.85/kg pada
bulan sebelumnya; dan

 Sabah sebanyak 1.2% kepada RM12.25/kg berbanding RM12.55/kg pada bulan
sebelumnya.

* Harga purata Sawi di Semenanjung mengalami peningkatan sebanyak 24.0%
kepada RM5.78/kg berbanding RM4.66/kg pada bulan sebelumnya. Manakala di
Sarawak, Sabah dan Labuan pula, harga purata Sawi merekodkan penurunan seperti
berikut:

* 2.9% kepada RM8.29/kg berbanding RM8.54/kg pada bulan sebelumnya di
Sarawak;

¢ 11.1% kepada RM6.14/kg berbanding RM6.91/kg pada bulan sebelumnya di
Sabah;

* 12.2% kepada RM6.76/kg berbanding RM7.70/kg pada bulan sebelumnya di
Labuan.

* Cili Merah Kulai menunjukkan kenaikan harga purata di Semenanjung sebanyak
5.5% kepada RM18.30/kg pada Ogos 2024 berbanding RM17.34/kg pada bulan
sebelumnya. Di Semenanjung, kebanyakan premis didapati menjual Cili Merah Kulai
pada harga RM20.00/kg (50 daripada 392 premis). Cili Merah Kulai merekodkan
penurunan harga purata pada bulan Ogos 2024 berbanding bulan sebelumnya di

Sabah sebanyak 14% kepada RM16.28/kg (berbanding RM18.92/kg) dan Labuan
sebanyak 17.9% kepada RM14.50/kg (berbanding RM17.67/kg). Manakala di
Sarawak, Cili Merah Kulai tidak dijual.

Sama seperti Cili Merah Kulai, Cili Merah Minyak turut mengalami peningkatan
harga purata di Semenanjung pada Ogos 2024 iaitu sebanyak 2.3% kepada
RM15.88/kg berbanding RM15.53/kg pada bulan sebelumnya. Kebanyakan premis
di Semenanjung menjual Cili Merah Minyak pada harga RM13.99/kg (50 daripada
562 premis). Di Sabah dan Sarawak pula, Cili Merah Minyak merekodkan
penurunan harga purata pada Ogos 2024 berbanding bulan sebelumnya iaitu
sebanyak 11.4% kepada RM21.23/kg berbanding RM23.95/kg (Julai 2024) di
Sarawak dan 13.3% kepada RM15.56/kg berbanding RM17.95/kg (Julai 2024) di
Sabah. Manakala di Labuan, tiada Cili Merah Minyak dijual.

Trend purata harga Brokoli menunjukkan peningkatan di seluruh negara bagi
perbandingan Julai dan Ogos 2024 seperti berikut:

e 27.8% kepada RM16.08/kg berbanding RM12.58/kg pada bulan sebelumnya di
Semenanjung;

* 6.3% kepada RM15.88/kg berbanding RM14.94/kg pada bulan sebelumnya di
Sarawak;

* 4.1% kepada RM15.88/kg berbanding RM14.94/kg pada bulan sebelumnya di
Sabah; dan

* 12.2% kepada RM6.76/kg berbanding RM7.70/kg pada bulan sebelumnya di
Labuan.

Selain Brokoli, trend harga purata Kacang Buncis juga menunjukkan peningkatan di
seluruh negara kecuali di Sabah bagi perbandingan Julai dan Ogos 2024.
Di Semenanjung, harga purata Kacang Buncis meningkat sebanyak 23.3% kepada
RM12.64/kg pada Ogos 2024 berbanding RM10.25/kg yang direkodkan pada Julai
2024. Kebanyakan premis di Semenanjung menjual Kacang Buncis pada harga
RM11.99/kg (79 daripada 777 premis). Di Sarawak dan Labuan pula, harga purata
Kacang Buncis pada Ogos 2024 meningkat berbanding bulan sebelumnya sebanyak
15.4% kepada RM14.32/kg berbanding RM12.41/kg (Julai 2024) di Sarawak dan
10.8% kepada RM9.56/kg berbanding RM8.63/kg (Julai 2024) di Labuan.

1.2 Aduan berkaitan harga

Laporan BGK menunjukkan sebanyak 74 aduan berkaitan harga telah diterima di
dalam sistem e-Aduan bagi kategori bahan mentah sepanjang tempoh 1 hingga
31 Ogos 2024, iaitu lebih rendah berbanding 75 aduan yang dilaporkan bagi tempoh
1 hingga 31 Julai 2024.

Aduan mengenai harga mahal bagi gula, minyak masak, ayam, telur, ikan, sayur
dan bawang masih diterima bagi tempoh pelaporan tersebut.

Selangor, Sabah dan Johor merupakan tiga (3) negeri yang paling banyak
merekodkan aduan mengenai harga sepanjang tempoh pelaporan.

*  Hasil pemantauan UKK sepanjang tempoh 1 Julai hingga 31 Ogos 2024 mendapati
terdapat empat belas (14) pelaporan berkaitan harga barang mentah di media
cetak. Bagi media sosial pula, sebanyak 88 mentioned dilaporkan bagi tempoh
yang sama dengan sentimen berbaur positif, negatif dan neutral.

2.1 Aduan berkaitan bekalan

= BGK melaporkan aduan berkaitan bekalan menunjukkan peningkatan berterusan
bagi tempoh dua bulan (Julai dan Ogos 2024) dengan 152 aduan direkodkan pada
Julai berbanding Jun (131 aduan) dan meningkat kepada 192 aduan pada bulan
Ogos. Aduan mengenai bekalan diterima daripada hampir semua negeri kecuali
Labuan pada bulan Julai manakala untuk Ogos, aduan diterima hampir di seluruh
Malaysia kecuali Labuan, Perlis dan Putrajaya.

= Tiga (3) negeri yang merekodkan aduan bekalan yang tertinggi pada bulan Julai
adalah Johor (38 aduan), Selangor (34 aduan) dan Perak (13 aduan). Bagi bulan
Ogos pula, tiga (3) negeri dengan aduan bekalan tertinggi adalah Selangor (40
aduan), Johor (25 aduan) dan Kuala Lumpur (21 aduan).

* Aduan bekalan mengikut kategori bagi bulan Julai 2024 adalah seperti berikut:

e Gula - 12 aduan (2 aduan kurang/tiada bekalan; 8 aduan enggan
menjual/pembelian bersyarat; 2 aduan lain-lain aktiviti haram):;

e Minyak Masak - 122 aduan (35 aduan kurang/tiada bekalan; 51 aduan enggan
menjual/ pembelian bersyarat; 36 aduan lain-lain aktiviti haram);

e Beras - 6 aduan (6 aduan kurang/tiada bekalan); dan

e Telur - 12 aduan (3 aduan kurangftiada bekalan, 8 aduan enggan
menjual/pembelian bersyarat; 1 aduan lain-lain aktiviti haram).

* Manakala aduan bekalan mengikut kategori bagi bulan Ogos 2024 adalah seperti
berikut:

e Gula - 10 aduan (1 aduan kurang/tiada bekalan; 9 aduan enggan
menjual/pembelian bersyarat);

e Minyak Masak - 164 aduan (47 aduan kurang/tiada bekalan; 78 aduan enggan
menjual/ pembelian bersyarat; 39 aduan lain-lain aktiviti haram);

e Beras - 4 aduan (4 aduan kurang/tiada bekalan); dan

e Telur - 14 aduan (4 aduan kurangftiada bekalan, 9 aduan enggan
menjual/pembelian bersyarat; 1 aduan lain-lain aktiviti haram).

= Hasil pemantauan UKK berkaitan isu bekalan di media cetak sepanjang tempoh
1 Julai — 31 Ogos 2024 mendapati isu yang berlegar adalah mengenai bekalan
minyak masak peket, gula dan telur. Manakala di media sosial, sebanyak 39
mentioned dilaporkan pada bulan Julai dengan 21 positif, 15 neutral dan 3 negatif.




Pada bulan Ogos pula, 183 mentioned dilaporkan dengan 91 positif, 72 neutral dan
20 negatif.

UKK memaklumkan peningkatan mentioned yang mendadak pada bulan Ogos
adalah disebabkan isu bekalan bahan asas seperti minyak masak peket
mendapat perhatian orang awam dan pempengaruh di media sosial sekaligus
menggalakkan aktiviti repost di akaun masing-masing.

Aduan berkaitan harga telur dalam sistem e-Aduan masih tinggi pada bulan Julai
(30 aduan) dan Ogos (20 aduan).

Harga daging lembu dan daging kerbau mengalami peningkatan harga
berterusan dengan kadar perlahan dan telah melebihi paras harga baseline.

Pergerakan harga bagi kategori sayuran seperti Cili Merah Kulai, Brokoli dan
Kacang Buncis menunjukkan peningkatan sepanjang tempoh pemantauan.

Pemerhatian UKK di media sosial/online mendapati “posting” berkaitan harga
makanan meningkat pada bulan Julai (37 posting) dan Ogos (51 posting) berikutan
banyak pesta makanan (food festival) yang dianjurkan sepanjang tempoh
tersebut. Kelazimannya, harga makanan di pesta makanan adalah lebih tinggi
berbanding di tempat lain menyebabkan ramai pengguna yang tidak berpuas hati
membuat luahan di platform media sosial.

Pemantauan khusus untuk bawang tidak perlu dilaksanakan lagi kerana tiada isu
berkaitan bekalan dan harga bawang yang dilaporkan di media cetak dan sosial.

Pemantauan BHBN bagi Barang Kawalan yang meliputi Telur, Gula, Minyak Masak
Peket dan Beras mendapati keberadaan bekalan di semua premis pemantauan
adalah seperti berikut:

Telur

e Bilangan premis yang menjual telur ayam gred B (30 biji) adalah 24% iaitu 398
premis berbanding keseluruhan 1643 premis yang dipantau secara
keseluruhan.

e Sebanyak 28% iaitu 369 premis yang menjual telur berbanding 1312 premis
yang dipantau di Semenanjung.

e Di Sarawak hanya 7% iaitu 13 premis yang menjual telur berbanding 174
premis yang dipantau. Sebanyak 11% iaitu 16 premis yang menjual telur
berbanding 142 premis yang dipantau di Sabah.

* Manakala di Labuan, tiada premis yang menjual telur ayam gred B (30 biji)




Gula Bertapis Kasar (1KG)

Bilangan premis yang menjual gula kasar ini adalah 74% iaitu 1219 berbanding
1643 premis yang dipantau secara keseluruhan;

Sebanyak 82% iaitu 1077 premis yang menjual gula kasar berbanding 1312
premis yang dipantau di Semenanjung.

Di Sarawak pula 42% iaitu 71 premis yang menjual gula kasar berbanding 174
premis yang dipantau.

Sebanyak 48% iaitu 68 premis yang menjual berbanding 142 premis yang
dipantau di Sabah.

Manakala di Labuan sebanyak 20% iaitu 3 premis menjual gula kasar
berbanding 15 premis yang dipantau.

Minyak Masak Peket (1KG)

Bilangan premis yang menjual minyak masak paket adalah 21% iaitu 386
premis berbanding 1643 premis yang dipantau secara keseluruhan.

Sebanyak 26% iaitu 343 premis yang menjual miynyak masak paket
berbanding 1312 premis yang dipantau di Semenanjung.

Di Sarawak hanya 13% iaitu 22 premis yang menjual minyak masak paket
berbanding 174 premis yang dipantau.

Sebanyak 11% iaitu 16 premis yang menjual minyak masak paket berbanding
142 premis yang dipantau di Sabah.

Sebanyak 33% iaitu 5 premis menjual minyak masak paket berbanding 15
premis yang dipantau di Labuan.

Beras Tempatan

Bilangan premis yang menjual beras tempatan adalah 0.5% iaitu 6 premis
berbanding 1312 premis yang dipantau di Semenanjung dan kesemua premis
tersebut hanya menjual Beras Cap Jasmine SST .

Sebanyak 9% iaitu 16 premis menjual Beras Tempatan Golden Sarawak
berbanding 174 premis yang dipantau di Sarawak.

Sebanyak 23% iaitu 32 premis menjual Beras TQR Sabah Cap TKC
berbanding 142 premis yang dipantau.

Hanya 7% iaitu 1 premis di Labuan menjual Beras Super Special Cap
Familia berbanding 15 premis yang dipantau.

UKK memaklumkan pihak mereka telah meningkatkan advokasi kepada pengguna
dalam bentuk infografik dan poster pemakluman terutamanya di platform media
sosial rasmi KPDN. Mesyuarat berpandangan bahawa tindakan UKK ini telah
membantu meningkatkan pemahaman rakyat berkaitan fungsi KPDN dan memberi
pendedahan tentang aktiviti penguatkuasaan yang dijalankan di seluruh Malaysia.

Mesyuarat mencadangkan supaya UKK turut meningkatkan advokasi dari segi
pendidikan kepada pengguna bagi memastikan pengguna cakna dengan hak-hak
mereka serta lebih proaktif dalam membantu KPDN membanteras urus niaga yang
melanggar undang-undang oleh peniaga yang tidak beretika.

